
ভগিনীদিগের সমভিব্যাহারে সেই বিদ্যালয়ে প্রবিষ্ট হইয়া পাঠনা কার্য্যে নিযুক্ত হইলেন। তিনি আপন সুতীক্ষ্ণ বুদ্ধিবলে ও ভগিনীর সমুচিত যত্নে অল্পকাল মধ্যে বিবিধবিষয়ক জ্ঞান উপার্জ্জন করিয়াছিলেন এবং স্বদেশপ্রচলিত ভাষা শিখিয়া পিতার নিকট লাটীন ও অঙ্ক বিদ্যা অভ্যাস করিয়া তাহাতে বিশেষ ব্যুৎপন্না হইয়া উঠিলেন। তিনি যে কেবল লাটীন ভাষা শিক্ষা করিয়াই ক্ষান্ত হইলেন এমত নহে, বিবিধ যত্ন ও পরিশ্রম সহকারে ফরাশী, স্পেনিশ ও ইটালীয় প্রভৃতি কয়েকটী আধুনিক ভাষায় সমধিক পারদর্শিতা লাভ করিয়া রচনাশক্তির উৎকর্ষসাধন জন্য অবকাশ পাইলেই লাটীন ও ইটীলীয় ভাষা হইতে ইংরাজী ভাষাতে নূতন নূতন বিষয় সকল অনুবাদ করিতেন।

 ক্রমে ক্রমে বিদ্যাবিষয়ে তাঁহার অসাধারণ যত্ন ও অনুরাগ জন্মিল। এমন কি তাঁহাকে বিদ্যালোচনা ব্যতীত প্রায় অন্য কোন কার্যে নিযুক্ত হইতে দেখা যাইত না। সপ্তদশ বৎসর বয়ঃক্রম কালে, তাঁহার অধ্যাপনার প্রথম ফল স্বরূপ ‘‘সুখঅন্বেষণ” নামক এক খানি নাটক প্রকাশিত হইল। সেই রচনা দর্শনে, সকল লোকই তাঁহার বাল্যবৃদ্ধির সুতীক্ষ্ণতায় অত্যন্ত চমৎকৃত হইয়া ভূরি ভূরি প্রশংসা করিতে লাগিল।

 হানামুরের দ্বাবিংশতি বৎসর বয়ঃক্রম কালে টারনর নামক এক জন, ধনবান্ পুরুষ, তাঁহার পাণিগ্রহণের অভি-

		 এই পাতা শেষ সম্পাদিত হয়েছে ১৬:৪৯টার সময়, ২৬ মার্চ ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

